
Hyrje 

 

Manuali ka për qëllim shpjegimin e hapave që duhet të ndiqen me qëllim realizimin e procedurës 

së prokurimit në sistemin e prokurimit elektronik, për të gjitha institucionet buxhetore që aksesojnë 

Web Portal në sistemin SIMF (Sistemi Informatik i Menaxhimit Financiar) dhe SIFQ (Sistemi 

Informatik Financiar i Qeverisë), respektivisht për konfirmimin mbi fondet e vlefshme të kerkesës 

për angazhim (urdhërit të prokurimit) nga struktura e sistemit të thesarit dhe rregjistrimin e 

kërkesës për angazhim në SIFQ, si dhe ato që nuk kanë akses në Web Portal. 

Kujdes: 

Krijimi i procedures së prokurimit lidhet me kontrollin e vlefshmërisë së fondeve buxhetore në 

momentin e fillimit te procedurës së prokurimit te ketyre fondeve. Procedurat me vlerë nën 1 000 

000 lekë, sistemi dinamik i biletave të transportit ajror ndërkombëtar dhe marrëveshjet kuadër për 

të cilat nuk lidhet kontrate, pra nuk merret nje angazhim ligjor financiar, nuk do ti nënshtrohen 

këtij integrimi. 

"Nepunes i autorizuar", per efekt te kryerjes se veprimeve ne sistemin e prokurimit elektronik, 

sipas ketij Manuali, te jete Personi pergjegjes per prokurimin, i cili kryen detyrat e tij sipas 

parashikimeve te rregullave te prokurimit publik". 

 

 

 

 

 

 

 

 

 

 

 



 
Bulevardi “Dëshmoret e Kombit”, Këshilli i Ministrave     Tel.+ 355 4 22 77 510         https://www.app.gov.al            4 / 17 

 

 

 

 

1. Hapat që ndiqen për krijimin e procedures së prokurimit për të gjitha 

institucionet buxhetore që aksesojnë Web Portal dhe SIFQ.  

 

 

Nëpunësi i autorizuar pasi hap portalin e APP https://www.app.gov.al , për të hyrë në SPE duhet 

të klikojë “E- Prokurim”. 

 

 

Në dritaren që shfaqet nëpunësi i autorizuar duhet të klikojë tek Seksioni i Autoritetit 

Kontrakues. 

 

https://www.app.gov.al/

Më pas, nëpunësi i autorizuar duhet të vendosë llogarinë e përdoruesit dhe fjalëkalimin e vlefshëm 

në fushat përkatëse për login.   

 

 

Kujdes: Fjalëkalimi duhet të përmbajë jo më pak se 12 karaktere të cilat duhet të jenë 

shkronja të vogla dhe të mëdha si dhe simbole të veçanta si:  #, &, * etj.  Fjalëkalimi 

rekomandohet të ndryshohet të paktën pas 90 ditësh. 

 

Pasi të jeni loguar me sukses në sistem, klikoni tek “Vendi i punës” për të vazhduar me tej me 

zbatimin e detyrave të ngarkuara.  

Për të krijuar dosjen e tenderi, nëpunësi i autorizuar duhet të klikojë te skedari “Procedura” dhe 

më pas, klikon tek skedari “Procedura të papublikuara”. 

 

 

 

Në këtë skedar ai duhet të klikojë butonin “Krijo Dosjen e Tenderit”. Në dritaren që shfaqet, 

nëpunësi i autorizuar duhet të zgjedhë llojin e procedurës së prokurimit duke klikuar butonin 

“Fillo”. 

 

 

 

Më pas, nëpunësi i autorizuar duhet të plotësojë dosjen e tenderit duke shënuar objektin e 

procedurës së prokurimit në fushën përkatëse, si dhe “Tipi i kontratës”.  

Gjithashtu, nëpunësi i autorizuar duhet të plotësojë fushën “Regjistri i parashikimeve”, si dhe 

më pas duhet të plotësojë fushën “Elementi i regjistrit te parashikimeve” me anë të opsionit të 

kërkimit (butoni me shenjën e lupës) duke lidhur procedurën me zërin përkatës në regjistrin e 

parashikimeve. 

 

 

 

 

Kujdes: Në sistem, nuk mund të filloni krijimin e një procedure prokurimi, nëse elementi i 

regjistrit tuaj i krijuar në sistem nuk është publikuar nga APP. 

Më pas, tek fusha “Njësia e Prokurimit” me anë të opsionit të kërkimit (butoni me shenjën e 

lupës) duhet të përzgjidhni emrat e anëtarëve të njësisë së prokurimit ose të një komision tjetër i 

ngritur posacërisht për këtë qëllim, të cilët minimalisht duhet të jenë 3. Në përfundim të këtyre 

veprimeve nëpunësi i autorizuar duhet të klikojë butonin “Hapi tjetër”.  

 

 

 

Në përfundim të këtyre veprimeve, nëpunësi i autorizuar duhet të klikojë butonin “Hapi tjetër”.  

 

Kujdes: Nëpunësi i autorizuar gjatë krijimit të objektit të tenderit dhe plotësimit të kritereve në 

sistem nuk duhet të përdorë simbole të veçanta si(:,(! , @,#,$ % “ ”)..etj. 

Në dritaren që shfaqet që është hapi pasardhës, duhet të klikoni butonin “Kohezgjatje dhe Vlera 

e parashikuar”, nëse jeni të sigurt që të gjitha veprimet e kryera nga ana juaj janë të sakta. 

 

 

 

Për të vazhduar me plotësimin e fazave të tjera të procedurës, Nëpunësi i autorizuar  duhet të 

klikojë te skedari “Detyrat” dhe më pas në skedarin “Detyra te mbetura”. Në këtë skedar shfaqen 

të gjitha fazat e radhës që duhet të plotësohet për këtë procedurë në proces.  

 

Në dritaren “Kohezgjatje dhe Vlera e parashikuar” që shfaqet, duhet të plotësoni fushën “Vlera 

e përafërt (LEK)” dhe “Kohëzgjatja e kontratës”.  

 

Në kutinë “Vlera e përafërt (LEK)”, shkruani fondin limit për këtë procedure.  

Ndërsa, tek seksioni “Kohëzgjatja e kontratës”, përcaktoni një nga dy opsionet. Nëse do të 

klikoni mbi opsionin e parë i emërtuar “Muaj/Ditë”, atëherë do të plotësoni fushën e periudhës në 

muaj dhe/ose fushën e periudhës në ditë.  

 

Në rast se keni të përcaktuar qartë ditën e fillimit dhe të mbarimit të kontratës atëherë përzgjidhni 

opsionin “Fillim/Fund” dhe përcaktoni nëpërmjet butonit të kalendarit , datën e fillimit dhe 

datën e mbarimit të kontratës në fushat përkatëse.  

 

 

Në rast se keni të përcaktuar qartë ditën e fillimit dhe të mbarimit të kontratës atëherë përzgjidhni 

opsionin “Fillim/Fund” dhe përcaktoni nëpërmjet butonit të kalendarit , datën e fillimit dhe 

datën e mbarimit të kontratës në fushat përkatëse.  

 

Para fillimit të procedurës së prokurimit në SPE, njësia e prokurimit duhet të marr pranë 

strukturës së financës të të njejtit institucion numrin e transaksionit të kërkesë blerjes 

(urdhërit të prokurimit) të regjistruar dhe aprovuar paraprakisht në sistemin SIMF dhe 

SIFQ, sikurse shpjeguar më sipër në hyrje të ketij manuali. Transaksioni i kërkesë blerjes i 

regjistruar në SIMF dhe SIFQ duhet të ketë statusin “Aprovuar”, në të kundërt nuk do të shfaqet 

në fushën respektive në sistemin SPE. Statusi “Aprovuar” nënkupton që në sistemin Informatik 

Financiar të Qeverisë (SIFQ) ka fonde të vlefshme buxhetore për zhvillimin e procedurës 

respektive të prokurimit. 

Ne rastin e prokurimeve të përqendruara, njësia e prokurimit të institucionit që kryen procedurën 

e prokurimit në SPE për institucionet me akses të drejtperdrejtë në Web Portal të SIMF dhe SIFQ, 

duhet të marr paraprakisht nga këto institucione numrat e transaksioneve të kërkesë blerjeve në 

SIMF dhe SIFQ të cilat lidhen me procedurën e prokurimit të përqëndruar.  

    

Ministria përgjegjese për financat siguron nëpermjet nderveprimit automatik, për përdorim në 

SPE, numrat transaksioneve lidhur me transaksionet e kërkesë blerjeve me satusin “Aprovuar” në 

SIMF dhe SIFQ.  

Të gjitha institucionet buxhetore që aksesojnë Web Portal dhe SIFQ, do t’ju shfaqet seksioni 

“Informacioni nga buxheti”. Në fushën “Numri i transaksionit” duhet të vendosni numrin e 

transaksionit të miratuar paraprakisht nga thesari dhe sistemi i prokurimit elektronik i cili është i 

integruar me sistemin e thesarit bën kontrollin e vlefshmerise se fondeve buxhetore.  

Në fushën “Kodi i institucionit” secili institucion ka të përcaktuar kodin e tij unik, me anë të të 

cilit autoriteti/enti kontraktor akseson Web Portal dhe SIFQ. 

 

 

 

Në rastin kur autoriteti/enti kontraktor nuk plotëson fushën numri i transaksionit do t’i shfaqet 

mesazhi “Ju duhet të vendosni një vlerë për fushën Numri i transaksionit”.  

Gjithashtu, në rastin kur të dhënat e plotësuara nga ana juaj nuk përputhen, do shfaqet mesazhi 

“Nuk ka rezultate për kërkesën e dërguar. Ju lutem, kontaktoni me APP”, duke mos e lejuar të 

kalojë në hapin tjetër. 

 

 

 

Kujdes: Pasi të keni vendosur vlerën e fondit limit tek fusha “Vlera e përafërt (LEK)”, “Numrin e 

transaksionit” dhe “Kodin e institucionit” duhet të klikoni butonin “Ruaj” dhe më pas, të verifikoni 

nëse vlera është ruajtur saktë në sistem. 

2. Hapat që ndiqen për krijimin e procedures së prokurimit për të gjitha 

institucionet buxhetore që nuk aksesojnë Web Portal dhe SIFQ.  

 

Për institucionet që nuk kanë akses të drejtpërdrejtë në SIMF për mardhëniet me thesarin dhe në 

SIFQ, institucioni duhet të marr vulën e thesarit në dokument fizik nga dega e thesarit respektive. 

Kjo është e përcaktuar qartë në udhëzimin standard të MFE për zbatimin e buxhetit. 

Autoritetet/entet kontraktore të cilat nuk kanë integrim me AFMIS në fazën “Kohëzgjatja dhe vlera 

e parashikuar” duhet të plotësojnë fushat e mëposhtme me qëllim vijimin e fazave të tjera të 

procedurës së prokurimit: 

Informacioni i cili vendoset në këto fusha nëpunësi i autorizuar i njësisë së prokurimit duhet ta 

marrë nga struktura e financës së institucionit. 

 

 Kodi i Outputit: fushë e detyrueshme për plotësim manual nga personi përgjegjës i njësisë 

së prokurimit, e cila duhet të përmbajë deri ne 7 karaktere 

 Llogaritë ekonomike: personi përgjegjës i njësisë së prokurimit duhet të plotësojë të paktën 

një prej elementeve: 

o Investime 

o Shërbime 

 

Dhe për secilin prej elementëve, do të duhet të plotësohen detyrimisht: 

o Kodi: 3 shifror, në rastin e Investimeve mund të marrë vlerat 230 ose 231 dhe 

në rastin e shërbimeve do të ketë vlerën 602. Këto kode do të vendosen nga 

personi përgjegjës i prokurimit. 

Në rastin kur përzgjidhet investime apo shërbime duhet të plotësohet fusha Vlera (LEK) pasi 

sistemi nuk të lejon të kalosh në hapin tjetër duke shfaqur mesazhin “Vendosni vlerën e 

shërbimit” apo “Vendosni vlerën e investimit”. 

 

Kujdes: 

o Vlera (LEK) duhet të plotësohet nga personi përgjegjës i njësisë së prokurimit 

që shuma e vlerës së plotësuar për Investime dhe/ose Shërbime duhet të jetë e 

barabartë me vlerën e fondit limit të procedurës. 

Në rastin kur plotësohet vlera në LEK e investimeve, por nuk përzgjidhet asnje nga kodet 230 

ose 231, sistemi do të  shfaq mesazhin “Zgjidhni një nga kodet e investimit” . 

 

 

Në rastin kur plotësohet vlera në LEK e shërbimeve, por nuk përzgjidhet kodi 602, sistemi do të  

shfaq mesazhin “Zgjidhni një nga kodet e shërbimit” . 

Në rastin e procedurave me lote, fushat më lart lidhur me kodin output dhe llogaritë ekonomike 

do të plotësohen për secilin lot të procedurës së prokurimit. 

Për të vijuar me hapat e tjerë të procedurës së prokurimit duhet të ndiqni Udhëzimin Nr. 07 datë 

30.07.2021 “Për mënyrën e zhvillimit të procedurës së prokurimit me mjete elektronike”. 

